
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
১১২
গল্পের বই।



গোয়ালে গিয়ে ছাগলের গায় হাত বুলাচ্ছে আর বল্ছে, ছাগল আজ তুমি খুব ভাল করে খেতে পাবে। আজ আমি নিজে নিয়ে তোমাকে খাওয়াব।” তারপর ছাগলটাকে নিয়ে মাঠে ছেড়ে দিল, আর সমস্ত দিন ধ’রে সেটা ঘাস খেল! সন্ধ্যর সময় দরজী তাকে জিজ্ঞাসা কর্ল, “ছাগল আজ ত তোমার পেট ভরেছে? আজত তোমাকে কেউ ফাকি দেয় নি?”

 তাতে সেটা বল্ল, “খুব পেট ভরেছে; পেটে আর জায়গা নাই! ব্যা—ব্যা! “একথা শুনে দরজী যেই সেটাকে নিয়ে বাড়ী চলেছে’ অমনি সেটা বল্ছে কি, “আমার একটুও পেট ভরেনি। একটুও ভরেনি, ব্যা—ব্যা!”

 তখন আর দরজীর কিছু বুঝ্তে বাকী রইল না; আর তার রাগটা যে হল! সে দুই চোখ লাল করে দাঁত কড়মড়িয়ে বল্ল, “বটে তোর এই কাজ! এমনি ক’রে রোজ রোজ তুই ফাঁকি দিয়েছিস! দাঁড়া তোকে দেখাচ্ছি!” বলে সে সেই দুষ্ট ছাগলটার মাথা চেঁচে একেবারে নেড়া করে সেটাকে বাড়ী থেকে দূর ক’রে দিল। এখন দরজী একলা। তার ছেলেরাও নেই। ছেলেদের মিছিমিছি তাড়িয়ে দিয়ে তার মনে ভারি দুঃখ হল। কিন্তু এখন আর দুঃখ কর্লে কি হবে? ছেলেরা কোথায় চলে গিয়েছে, কে তাদের খুঁজে আন্বে! বুড়ো ভাবে, “না জানি তারা কত কষ্ট পাচ্ছে।”

 এদিকে ছেলেদের কিন্তু তেমন কিছু কষ্ট হয়নি। বড় ছেলেটি এক তাঁতির কাছে গিয়ে রয়েছে; সেখানে সে কাপড়










[image: ]

[image: ]

'https://bn.wikisource.org/w/index.php?title=পাতা:গল্পের_বই_-_সুখলতা_রাও.pdf/১৪৬&oldid=1641854' থেকে আনীত


					বিষয়শ্রেণী: 	মুদ্রণ সংশোধন করা হয়েছে




				

			
			
		

		
			

		 এই পাতা শেষ সম্পাদিত হয়েছে ০৪:৪১টার সময়, ১৬ সেপ্টেম্বর ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

